
माता-पिता और देखभालकर्ताओं के लिए जानकारी
ऑस्ट्रेलिया सरकार ने राष्ट्रीय स्तर पर मान्यता-प्राप्त प्रशिक्षण लेने वाले सभी लोगों के लिए एक यूनीक स्टुडेंट आइडेंटिफायर (यूएसआई) रखने की आवश्यकता निर्धारित की है। इसे राष्ट्रमंडल समर्थित पद पर उच्चतर शिक्षा के सभी विद्यार्थियों तक विस्तारित किया गया है। 

यदि आप विश्वविद्यालय, टेफ या राष्ट्रीय स्तर पर मान्यता-प्राप्त कोई अन्य प्रशिक्षण ले रहे/ही हैं, तो आपके लिए यूएसआई अनिवार्य है। यह राष्ट्रमंडल वित्तीय सहायता (HECS-HELP) के लिए तथा आपकी योग्यता या उपलब्धि विवरण प्राप्त करने के लिए आवश्यक है।

इसमें वे स्कूली विद्यार्थी शामिल हैं, जो अपने स्कूल कार्यक्रम के हिस्से के रूप में किसी व्यावसायिक शिक्षा एवं प्रशिक्षण (वीईटी) योग्यता में दाखिला ले रहे हैं या फिर टर्शियरीइंस्टिट्यूशन्स सर्विस सेंटर1 (टीआईएससी) के माध्यम से विश्वविद्यालय के लिए आवेदन कर रहे हैं। 
यूएसआई क्या है?
यूएसआई एक 10-वर्णों वाली एल्फ़ान्यूमेरिक संदर्भ संख्या होती है, जो 2015 से ऑस्ट्रेलिया सरकार द्वारा जारी की जा रही है। यूएसआई किसी व्यक्ति के जीवन-भर के लिए होती है और यह उनकी उपलब्धियों के रिकॉर्ड को एक ऑनलाइन खाते में एक्सेस कर पाने में सक्षम बनाती है, जिसका नियंत्रण उस व्यक्ति के पास ही होता है। यूएसआई बनाना नि:शुल्क है और इसमें लगभग 5 मिनट लगेंगे। यूएसआई खाते को किसी भी समय ऑनलाइन एक्सेस किया जा सकता है। यूएसआई2 के बारे में अंग्रेज़ी और अन्य भाषाओं3 में जानकारी प्राप्त करें।
यूएसआई बनाना
1. आवेदन शुरू करने से पहले आपको निम्नलिखित में से 2 पहचान-पत्रों की आवश्यकता होगी (ध्यान दें: किसी अन्य व्यक्ति की ओर से यूएसआई बनाना भी संभव है):
· ऑस्ट्रेलियाई ड्राइवर्स लाइसेंस
· मेडिकेयर कार्ड
· ऑस्ट्रेलियाई पासपोर्ट
· अंतरराष्ट्रीय विद्यार्थियों के लिए ऑस्ट्रेलियाई वीज़ा (गैर-ऑस्ट्रेलियाई पासपोर्ट सहित)
· ऑस्ट्रेलियाई जन्म प्रमाणपत्र (केवल जन्म प्रमाणपत्र एक्स्ट्रैक्ट पर्याप्त नहीं है)
·  वंशानुगत पंजीकरण का ऑस्ट्रेलियाई प्रमाण-पत्र
· ऑस्ट्रेलियाई नागरिकता प्रमाणपत्र
· इम्मीकार्ड।
दर्ज किए गए विवरण प्रयुक्त आईडी फॉर्म में दर्शाए गए विवरण से मेल खाने चाहिए। और अधिक जानकारी के लिए यूएसआई वेबसाइट4 पर जाएँ।
2. विद्यार्थी का व्यक्तिगत संपर्क विवरण तैयार रखना सुनिश्चित करें, जैसे ईमेल पता।
3. यूएसआई वेबसाइट5 पर जाकर 'Get your USI' बटन पर क्लिक करें और चरणों का पालन करें।

1  https://www.tisc.edu.au/static/guide/applying-online.tisc
2  https://www.usi.gov.au/ 
3  https://www.usi.gov.au/languages
4 https://www.usi.gov.au/students/identification 
5 https://www.usi.gov.au/students/get-a-usi

